Kentosko horttibongo somsiba =

sas dikne tsihkeske aro YK:sko baro
tSetiba bereh 1989. Saare bolibosko
themme elles dui hin liine dielos aro
somsiba. Finnosko them sankudiilo aro
somsiba bereh 1991. Somsiba uuhlavela
aro Finnosko them koni buutide them ta
phuuja, bi douva uuhlavela nii kentengo
phurnide ta vaure bare komuja.

Sakko koon hin teelal 18 berehhi hin
kentos.

Kentosko horttibi hunjuvena sakko
kentoske. Na tsek kentos na lena

te dikken teelal pesko elle pesko
phurnidengo iegibongo, dzintako
rikkibongo elle angluno dzaanibosko
stedosko haal.

Alti koni vaagunide mostuvena te
tenkaven so hin tSihko kentoske ka
tSeerena dommi so tsaljuvena les.

Themmes mostuvela te tsatSjavel dola
horttibi so Kentosko horttibongo
somsiba bihavela.

Themmes mostuvela te del patti
phurnidengo elle kentosko vaure
omsorogakiirengo angnaal svaariboske,
horttibonge ta uuhlavitikibonge aro
kentosko barjiba.

Kentos hin horttiba te dziivel.
Themmes mostuvela te del tSihka
vojibi kentosko aahhiboske aro dziviba
ta pesko barjiboske iego hastibossa.

Kentos mostuvena te registreeraven
huot lesko foddibosko paalal. Kentos
so hin foddimen hin horttiba te lel nau
ta themmeskiiriba. Kentos hin horttiba
te pinsavel pesko phurnide ta te aahhel
koni sidige lengo omsorogimen.

Kentos hin horttiba te rikkavel pesko
byrjibosko themmeskiiriba, nau ta
naartibosko bandri.

Kentos hin koni sigide horttiba te
dzivel pesko phurnidensa, om les hin
tSifko ta bifaarligo te aahhel lessa.

Kentos koon dziivela froojimen pesko
phurnidenna hin horttiba te dikkel ta te
rikkavel sankiba pesko ona phurnidensa.
Dikkiba vojuvena te niekaven om douva
naa tsSihko kentoske.

On kentos ta phurnide nouruvena aro
froo themme, themmes hin mostiba te
dikkel dzinom roodiba boijuvitikas ta
biviipimes.

Themmes his mostiba te stannavel
kentengo bilaagikiiro rigiba themmesta
ar vauro.

Kentos hin horttiba te oppenbaaravel
pesko dzintako rikkiba aro saare saaki
so tsaljuvena les. Kentosko dzintako
rikkiba mostuvena te len aro hajiba
lesko oldrako ta barjibosko hleetibosko
paalal.

Te oppenbaaravel pesko dzintako
rikkiba kentos hin horttiba te roodel,
lel prissi ta bohlavel tenki phirres om
douva na tSingravela vaurengo horttibi.

Kentos hin horttiba aro tenkibosko,
iego luunako ta passibosko phiriba.
Mostuvena te den patti douva
sikjiboske so phurnide dena kentoske
te rikkavel douva horttiba.

Kentos hin horttiba te vel lenda aro
tSetibi ta te tSeerel butti aro dola.

Kentos hin horttiba aro kokariba,
tSeeresko freidiba ta liinesko tSorjilba.
Lesko patti elle aakni na lela te
tsingaven.

Kentos hin horttiba te lel dzinom
medii ajasaavo dzaaniba so hin
fuortuno lesko barjiboske ta tsihiko
aahhiboske. Kentos mostuvena

te siilaven ajasaavo dzaanibosta ta
materiaalosta so vojuvela te skaadavel
lesko tsihko aahhiba.

Phurniden hin koni baaride ta
tSetano angnaal svaariba kentosko
barjibosta. Leen hin horttiba te len
hahtiba aro pesko tseeriba. Phurnide
mostuvena te tSeeren jakkes at douva
vela kentosko fendideske. Themmes
mostuvela te siilavel divisako
omsorogako ta kentosko siilako
tSeenjibi.

Kentos mostuvena te siilaven saaro
dzorjako vollata, bimaaluno amsibosta
ta tsalibosta.

Kentos koon na vojuvela te dziivel
pesko huupaha hin horttiba te lel
froo hlaagako siila ta jelpiba.Taala
mostuvena te tenkaven kentosko
barjibosko kontinuiteeta ta kentosko
etniako, passibosko ta tSimbako
aaviba.

Kentosko adoptios hin vojuvitiko om
douva hin leske koni fendide.

Nahhiboskiiro kentos hin horttiba te
lel douva froo hlaagako omsoroga so
jou/joi hyovuvela.

Dukkakiiro kentos mostuvela te lel
koni fendide vojuvitiko omsoroga
ta jelpiba so jelpavela lesko kokaro
passiba ta dielosko liiben.

Kentos hin horttiba te dziivel jakkes
sasto sar vojuvitiko ta te lel douva
sastibosko ta dukkako omsoroga so
jouljoi hyovuvela. Daijenge mostuvena
te den tSihko sastibosko omsoroga.

Kentos koon hin tSunde auri pesko
foddibosko tSeeresta hin horttiba

aro pesko omsorogako ta varotseeni
tSuuvibosko botnengo dzinom dikkiba
aka tiiji.

Kentos hin horttiba aro sosialiko siila.

Kentos hin horttiba aro ajasaavo
dzivibosko hleetiba so rokkuvela
pesko barjiboske.

Kentos hin horttiba te lel botnosko
sikjiba uutan presiba. Themmes
mostuvela te naaljavel vauro trappako
skooliba ta sikjibongo styyriba ta

te tSeerel butti jakkes at kenti na
mekkenas skoolako dzaaben mahkar.
Stellibosko rikkiba aro skoola
mostuvela te del patti kentosko
komunisko veerake.

Skooliba mostuvela te barjavel
kentosko iega hajibi, komunisko
horttibongo ta kentosko iego
tSimbako ta kulttuuresko pattijako
diiben, angnaal svaaravitiko
themmeskiiriba, tolliba, dzuunengo
ta dzeenengo it veerakiiriba ta
trystalibosko siila.

Kentos koon hunjuvela aro
minoriteetos elle byrjiboski folki hin
horttiba aro pesko iego kulttuures,
passiba ta tSimb.

Kentos hin horttiba aro pahhiba,
phersiba, phirro tiija ta artesko ta
kulttuuresko dziviba.

Kentos na lela tSuuven te tSeerel
ajasaavo butti so skaadavela pesko
sikjibi, sastiba elle barijiba.

Kentos mostuvena te siilaven
narkotikenna ta bilaagakiiro
narkotikengo biknibosta.

Kentos mostuvena te siilaven saaro
hlaaga seksualno tsalibosta.

Themmes mostuvela te stannavel
kentengo tSyopos.

Kentos mostuvela te siilaven saaro
tsalibosta so prettavela lesko tSihko
aahhiba.

Kentos na lela te rissaven. Kentos
na lela te straffaven hooljavitiko elle
tSingravitiko maneeraha. Kentosko
phanniba mostuvela te aahhel sisto
maneera ta taalaki mostuvena te
tenkaven lesko oldrako hyovibi.

Naa tSek koon hin teelal |8 berehhi
na lela te len dekakiireske. Jou na lela
te len dielos aro kurribosko dzaaben.

Kenti mostuvena te siilaven aro kurribi.

Kentos koon hin nourudiilo banges
staujibosko uuhrimen mostuvena
te jelpaven te sasjuvel ta lesko
integraatios aro tSetano thaan
mostuvena te jelpaven. *

Kentos koon hin phagardas laaga
mostuvena te siilaven ta lesko
horttibonge mostuvena te den patti.
Aro horttibosko dZzaaben mostuvena
te tenkaven kentosko oldra ta
barjibosko hleetiba.

Om themmesko folkoskiiro laaga dela
kentoske fendide horttibi sar dauva
somsiba, mostuvena douva te foljaven.

Themmes mostuvela te omsorogavel
at saare themmeskiire hajuvena
kentosko horttibi.

Dauva somsibosko foljiba vaakavela
YK:sko kentosko horttibongo
komitios.

Dala artikli hin dommi so phennena
sar themme vojuvena te sankuven aro
dauva somsiba, sar douva 6msavena,
sar dena raporti dotta ta sar somsiba
hin vaures aro volla.

* Oldrako grensa hin apride aro tijlimen
protokollos |5 berehhesta ar 18.

KENTOS HIN
HORTTIBA TE

LEL TSIHKO
DZIVIBA

< PHURNIDEN TA YK:SKO KENTOSKO
¢ OMSOROGAKIIREN HIN HORTTIBONGO
'ANGNAAL SVAARIBA  KOMITEOS DIKKELA

KENTOSKO PESKO KENTOSKO PAALAL SOMSIBOSKO

HORTTIBI HIN OMSOROGAKO FOLJIBA TR KENTOSKO

BARE KOMUJENGO RIKKIBOSTA TR HORTTIBONGO ARO SOMSIBA HIN
IIIIHI.AVITIKIBI BAR.IIBOS'I'A. TSA'I'SIIBA. TRIIN TEEMI:

KENTENGO SARKENGO TRAADIBOSKIIRESKO TSEERIBA
HIN TE FOLJAVEL TA TE NAALJAVEL SAR KENTENGO
HORTTIBI TSATSJUVENA ARO FINNOSKO THEM.

YK:SKO KENTENGO ORGANISATIOS UNICEF HIN

NIl HORTTIBA TA UUHLAVITIKIBA TE VAAKAVEL _ KENTOSKO

SOMSIBOSKO TSATSJIBA. DZINTAKO RIKKIBI
MOSTUVENA TE

VAUREKI KENTENGO TA TERNENGO SANKIBI

DENA SAAKAKO DZAANIBOSKIIRESKO JELPIBA TA LEN ARO TENKIBA

NAALJAVENA VAURO HLAAGA MANEERENNA KENTOSKO
HORTTIBONGO TSATSJIBA.




